
Ehunka lasarteoriatarrek parte hartu dute Palestinaren aldeko mobilizazioetan eta lanuzteetan / 4

e

Jardueraz hetetako Euskal Jaia

Euskal Jaiaren barruan aurrera eramango duten Dinagu Azokako kide Karmele Salsamendirekin hitz egin dugu /2-3

Andaluziako lurralde
bat gehiago bilakatu
da Okendo plaza, 22.
Aste Kulturalak iraun
hitartean /s

Kumme eskola
laguntza proiektuaren
bultzatzaileek
boluntario gehiago
behar dituzte /s

Lasarte-Oria Bai!
Kros Herrikoiaren
28. edizioa eta Kros
Festa aurkeztu ditu
Ostadar SKTk /1o

Martxa inklusiboari
esker, Upsala klubak
aniztasunaren bideari
atea ireki dio
Lasarte-Orian /12

: 2025-10-17 OSTIRALA T,
mumnm ALDIZKARIA TXINTXA I

TXINTXARRI

'Heriotzak Eduardo
du izena'
antzezlanaren
emanaldia egin dute
kultur etxean /s

Baterajotzea aurkeztu
eta herritarrak parte
hartzera animatu
dituzte gazte
feministek /s

AZKEN EGUNAK
PROGRESIBOEN

HILABETEA

Kontsultatu optikan kanpainaren ezaugarriak.

Dinagu kolektiboko kideak eta azokan parte hartuko duten herriko sortzaileak, Okendo plazan. pinAcU

"Emakume
sortzaileak
erdigunean jarri

KARMELE SALSAMENDI DINAGU KOLEKTIBOKO KIDEA
25 emakume sortzaile eta ekoizle batuko ditu Dinagu Kolektiboak, Okendo plazan,
aurtengo Euskal Jaian. Askotariko artisau produktuak eskainiko dituzte horiek guztiek

Maddi Noriega Zaldua

Aurtengo Euskal Jaiaren ba-
rruan, emakume sortzaile eta
ekoizleen azoka ederra aurrera
eramango du Dinagu kolektiboak
bihar, hilak 18, Okendo plazan,
eta egitasmo horren gaineko
xehetasunak eman dizkio TXIN-
TXARRI aldizkariari Karmele
Salsamendik (Lasarte-Oria,
1988). Kool Studioko artisau eta
arduraduna da, eta baita aipatu
taldeko kidea ere. Kolektibo hori
noiz eta nola sortu zen kontatu
dio agerkariari, eta esan, azo-

kako partaideek askotariko
produktuen eskaintza egingo
dietela bertaratzen diren eros-
leei. Azpimarratu du, gainera,
taldearentzat emakume arti-
sauak erdigunean jartzea ezin-
bestekoa dela. Eskertuta agertu
da Lasarte-Oriako Udalarekin
eta Ttakun Kultur Elkartearekin
azoka antolatzeko eurak kontuan
izan dituztelako.

Noiz eta nola sortu zen Dinagu
kolektiboa?

2017. urtean sortu zuten Ilazki
Lili Arrue, Agara Agirre, Edur

KOLEKTIBOA

nahi ditugu"”

Kortabarria eta Maialen Iras-
torza kreatzaileek. Horien asmoa
zen Euskal Herriko sortzaileak
batu eta kolektibo gisa postu
bat jartzea, eta horrelaxe egin
zuten. Lehenengoa, Donostian
jarri zutela esango nuke, eta
gero, Errenterian Pop-up [aldi
baterako denda iragankorrak
dira] espazio bat alokatu zuten,
Gabonetarako.

Hiru urte geroago, 2020an,
pandemiaren kontuarekin, ar-
tisauok ezin genituen azoke-
tan-eta gure produktuak saldu,

eta egoera hori baliatuta, sare
sozialetan deialdi bat egin nuen
nik; galdegin nuen sortzaile gisa
ea digitalki zerbait sor geneza-
keen jendeak gure lanak eros-
teko aukera izan zezan. Dinagu
kolektiboko kideek idatzi zida-
ten, baita beste zenbait sortzai-
lek ere, eta elkartzeko proposa-
mena egin genion elkarri. Batu
eta Instagram profil bat martxan
jarrigenuen [@dinagu.kolekti-
boa] Euskal Herriko emakume
sortzaileon lanak ezagutaraz-
teko xedearekin. Erakusleiho
horrek, gerora, askotariko eki-
menak egiteko balio izatea ere
nahi genuen.

Urtebete geroago-edo, maiza-
go elkartzen hasi ginen. Gutako
askok sareetatik baino ez genuen
elkar ezagutzen eta hasi ginen
pentsatzen aurrerantzean zer
egin nahi genuen, beharrak
zeintzuk ziren aztertuta. Hor
jabetu ginen azokak antolatzen
zituzten eragileak normalean
ez zirela sortzaileak, eta hori
hala izanik, beste era bateko
lanketak egiten zituztela ekimen
horiek prestatzerako orduan.
Guk nahi genuen azokak zain-
tzaileak izatea, euskara erdigu-
nean jarriko zutenak eta sortze
prozesua ogibide zuten emaku-
meenak izatea. Erabaki hori
hartuta hasi ginen gure bidea
egiten.

Xedeetako bat, beraz, bada azoka
zainduak egitea eta sortzaileak
ere zaintzea.

Helburua hori da bai: kreatzai-
leak zaintzea. Horiek gure azo-
ketan parte hartzen dutenean
ikusten dute beste mota batekoak
direla guk antolatzen ditugunak.
Bilatzen dugu, adibidez, postua
jartzeko leku duinak izatea,
espazio hori estalia izan badai-
teke askoz hobe, eta ordutegia
ere zaintzen ahalegintzen gara.
Ezdugunahi izaten egun osokoak
izatea, non sortzaileak egun
0s0z hor egon beharko duen.
Gureetan parte hartzen duten
artisauek elkar ezagutzea ere
bada gure deialdien beste xe-
deetako bat.

Une honetan zenbatek osatzen
duzue kolektiboa?

Lehen aipatu dizkizudan sor-
tzaileek beste zeregin batzueta-
ra egin dute, eta, egun, sortzen
jarraitzen duten arren, ez dira
hortaz bizi; gauzak horrela,
Leire Aiartzaguenak [Ehule],
Maider Gaztelumendik [Lumal],
Uxue Bereziartuak [Berexi] eta
nik neuk, Karmele Salsamendik

"KREATZAILEEK
IKUSTEN DUTE GUK
ANTOLATZEN DITUGUN
AZOKAK BESTE MOTA
BATEKOAK DIRELA"

[Kodl Studio] osatzen dugu egun
kolektiboa. Gure jarduna guta-
riko bakoitzaren bizi erritmoak
markatzen du, eta une honetan
erlaxatuago gauden arren, ari
gara. Normalean, urtaroka an-
tolatu ohi ditugu azokak; Ga-
bonetakoa, adibidez, indartsue-
netariko izaten da. Saiatzen
gara urtean lau, urtaro bakoi-
tzeko bat egiten.

Zuen azoketan parte hartzen du-
ten sortzaile guztiak, beraz, ez
dira kolektiboko kide.

Ez. Aipatu dizkizudan laurok
gara kolektiboko kideak, azokak
antolatzen ditugunak eta guk
egiten dugu deialdia artisauek
horietan parte har dezaten.
Zenbat sortzaile izango dira La-
sarte-Oriako azokan?

25ek parte hartuko dugu.
11:00etatik 14:00etarako irau-
penaizango du egitasmoak, eta
gomendatzen dut lehen orduan
joatea stocka zabalagoa izango
baita.

Kasu honetan, Lasarte-Oria-
ko Euskal Jaian sortzaileen
azoka nahi zutela esan zigute-
nean, guk argi genuen eskain-
tzaren aldetik barietatea egotea
nahi genuela. Horregatik, ber-
matuko dugu sortzaileez gain,
ekoizleak ere egotea; aurrez
antolatu ditugunetan ere deitu
izan ditugu azken horiek, eta
oso fusio polita gertatzen da.
Emakume ekoizle gutxi ezagu-
tzen ditugu, asteroko merka-
tuetan egoten direnetatik apar-
te, eta badira marmeladak
egiten dituztenak, okinak, ha-
ragia eta barazkiak eskaintzen
dituztenak, eta abar.

Eta sortzaileekin ere gauza
bera gertatzen da, askotariko
aukerak eskaintzen dizkigute:
kosmetika, bitxiak, ilustrazioak,
moda diseinuak, zeramika, e.a.
Horien guztien artean baita he-
rriko kreatzaileak ere.

Bai, noski. Bertan izango dira
Sara Etxeberria Basokomaxux-
ta, UxuneIparragirre Hamarratz
eta ni neu. Inurri elkartea ere
gurekin izango da.

Emakume sorizaileak eta ekoizleak
lehen lerrora ekarri nahi dituzue,
eta euskara ere erdigunean jarri.

Gure filosofiaren parte da ema-
kume sortzaileak ezagutaraztea,
plazaratzea eta horiek erdigu-
nean jartzea; horri eman nahi
diogu garrantzia. Artisau azo-
ka ugari iragartzen dituzte,
herri askotan, baina guk be-
reizgarria izango den zerbait
nahi dugu, emakumeak zen-
troan jarriko dituena.

Eta euskararena ere hautua
da, bai. Gure hizkuntza da,
mintzaira horretan bizi gara
eta horri ere eman nahi diogu
garrantzia.

Kolektiboa izendatzeko Nokako
aditz bat erabili duzue: Dinagu.
Gurelemada, iristen zaizkigun
proposamenen aurrean beti
erabiltzen duguna: egingo di-
nagu! Guk eskainiko dinagu
Euskal Herriko emakume sor-
tzaile eta ekoizleen azoka bat,
eta, erosle edo bezeroarentzat,
berriz, bada gure ekoizkinen
eskaintza egingo dinagu. Kos-
metika produktuak erosteko
aukera izango dute bertaratzen
direnek, baita bitxiak, agendak
etakoadernoak, kakorratzlanak
edoloreekin egindako artelanak
ere, besteak beste. Ekoizleek,
aldiz, beste zenbait produkturen
artean, ogia, esnekiak eta ha-
ragia eskainiko dituzte.

Eta zure postuan zer topatu eta
erosi ahal izango dute herritarrek?
Lasarteoriatarrek ezagutzen
dute denda eta gutxi gorabehe-
rabadakite zer den eskaintzen
dudana. Koolen ditudan Euskal
Herriko sortzaile guztiak egon-
go dira Okendo plazan. Nik
horietako bakoitzaren lanaren
zatitxo bat baino ez dut, baina
azokak aukera ahalbidetuko du
horiek guztiak aurrez aurre
ezagutzea, hau da, nire nego-
zioan erositako belarritakoak
nork egiten dituen ikustea,
edota erosi duten koaderno edo
agendanork egiten duen jakitea.

Nire produktuei dagokienez,
osagarrien eskaintza egingo
dut nik. Naturan oinarrituta-
koak sortzen ditut, betiere gure
azalarekiko errespetutsuak
izango direnak, organikoak eta
atenporalak, alegia, urteko edo-
zein unetan jantz daitezkeenak:
motxilak, lepokoak, eta abar.

"EGITEN DIZKIGUTEN
PROPOSAMENEN
AURREAN ERABILTZEN
DUGUN LELOA DA
'EGINGO DINAGU!"

Txistuarekin esnatu,

Lasarte-Oriako Udalak eta Ttakun Kultur Elkarteak bihar, hilak 18, ospatuko den
Euskal Jaiko jardueren berri eman dute, prentsaurrean. Publiko zabalari zuzendutako
ekimenak iragarri dituzte, eta euskara eragileei omenaldia egingo diete

Txintxarri
Agustin Valdivia alkateak, udaleko
Euskarazinegotzi Estitxu Alkortak
eta Ttakun Kultur Elkarteko or-
dezkari ArkaitzIllarramendik eman
dituzte Euskal Jaiaren egitarauaren
gainekoxehetasunak. Dotore ager-
tudahirukotea, koadrodun euskal
zapia lepoan jantzita.
Agerraldiari hasiera emateko
Valdiviak hartu du hitza, eta esan,
egitasmoaren xedea dela hori "he-
rrian errotzeaetalasarteoriatarren
agendan erreferentziazko hitzordu
bilakatzea". Gaineratudu, horihala
izandadin, Lasarte-Oriakoeragileen
lankidetza eta partaidetza ezinbes-
tekoa dela, eta horiek guztiek izan
duten jarrera eta parte hartzea
balioan jarri ditu: "Oso eskertuta
gaude; neurri handi batean, aur-
kezten ari garen egun osoko egita-
raua osatzeko nahitaezkoak izan
dira". Hala, jakinarazi du lankide-
tzak emandako emaitzarekin "oso
pozik" dagoela, modu batean edo
bestean eragileen parte hartzea
"handia" izan delako. Horietako
bakoitza ekarri du gero gogora:
Hamaika doinu txistulari taldea,
Pontxo eta Tomas txalapartariak,
Xumela korua, Intza Pilota Elkar-
tea, Telleria harri jasotzaileak,
Landaberrieta Sasoeta ikastetxeak,

Jasotzea, zaila

Lasarte-Oriako Euskal Jaiaren
protagonistetako bat da Okerra
harria. 140,2 kiloko harritzar
irregularraren istorioa Sasoeta
baserrian hasi zen, eta urte
batzuez Kantabrian egon ostean,
2014. urtean kokalekuz aldatu
eta herrira itzuli zen. Orduz
geroztik, Joxe Mari Lasa zenaren
familiak prestutasun 0soz utzita,
herrian jasota dago, udaletxeko
atarian.

Antolatzaileek Euskal Jaiarekin bat egitera deitu dituzte herritarrak. ninmarr

Ostadar SKT, LOZET, Ttirriki-Tta-
rraka, Earra Bertso Eskola, Erketz
EDT, Plaza dantza taldea eta Oain-
txein deu! txaranga, besteak beste.

Euskara sailekozinegotzi Estitxu
Alkorta mintzatu da ostean. Esan
du hamabi orduko egitarau "era-
kargarria" ondu dutela, eta hori,
"askotariko adin tarte eta publiko
zabalari zuzendutako jarduerez
beteta" dagoela, herritarren parte
hartzea bultzatu nahi dutelako.
Gauzak horrela, lasarteoriatarrak
antolatu dituzten ekimenetan par-

Udare formako 110
kilogramoko harria altxatzea,
ordea, ez da lan erraza; inor gutxi
izan omen da hori jasotzeko
balentria lortu duena. Zestoako
Urtain, Orioko Oliden, Hernaniko
Egia anaiak, Aginagako Errasti.
Arteaga lasarteoriatarra eta
Ostolaza oriotarrak lortu dute
harria bizkarrera jasotzea, eta
aurten ere saiatuko dira zerrenda
horretara batzen Gari Garmendia
eta Xabier Aranburu; ikusiko da
lortuko duten.

te hartzera animatu ditu, eta, nos-
ki, baserritar janztera ere gonbi-
datu ditu.

Valdiviaren hitzartzeari errefe-
rentzia eginez, esan du herriko
eragileek "nortasuna" emango
diotela Euskal Jaiari; Dinagu ko-
lektiboak aurrera eramango duen
azokaz hitz egin du. Euskal Herri-
koemakumesortzaile etaekoizleen
25postuizango dira Okendo plazan
11:00etatik 14:00etara. Era berean,
iragarri du Okerra harriarekin
erakustaldia egingo dutela harri

Ostolaza 'Okerra’ altxatzen. mnTxARRI

Gozategirekin oheratu

jasotzaileek, eta aipatu du Mikel
Bermejoumoregilearen bakarriz-
ketasaioa ere. Festaegunariamaie-
ra emateko Gozategi taldearen
emanaldia izango dela ere ekarri
du gogora.

Euskara eragileei aintzatespena
Euskal Jaiak ez du, ordea, ospaki-
zun festa soil bat izatera mugatu
nahi. Alkortak gaineratu du "eus-
kalnortasuna, kultura eta hizkun-
tza sustatzeko helburua" ere ba-
duela. Gauzak horrela, 14:00etatik
aurrera, herrikoeuskaraeragileek
omentzeko aitortza ekitaldia egin-
go dute herriko plazan. Horren
guztiaren harira, honako adieraz-
penak egin ditu gero: "Guztion
ardura da euskara sustatzea eta
indartzea. Guri, udalari, dagokigu
baliabideak eskaintzea, baina argi
daukagu aurrera urratsak emate-
ko, herritarren beharra dugula,
etahor, ardura partekatuada. Era-
bilerarena norbanakoen ardura
eta hautua da, baina herriko era-
gileek bere eguneroko jardunean
euskararen alde erakusten duten
jarrerak, txanponaren alde batera
edo bestera erortzea eragiten du".

Horiesanda, euskararen aldeko
hautua egitera deitu ditu herrita-
rrak, eta baita herriko elkarteak
ere, eta horiek guztiek Ahobizi eta
Belarriprest txapak janztera ani-
matu ditu. Hori eskuratu nahi
duenak, Euskal Jaiaren irudiarekin
sortu dituzten merchandising pro-
duktuak saltzeko jarriko den
mahaian banatuko dituzte.

Ttakun Kultur Elkarteko ordez-
kari Arkaitz Illarramendi izan da
hirugarren eta azken hizlaria. He-
rribazkariazmintzatuda. 14:30ean
izangoda, Askatasunaren parkean,
etadagoeneko txartel guztiak saldu
dituztela. Bazkariko menua zein
izango den ereargitu du: entsalada,
zikiroa eta azkenburukoa. Horren
harira, ohartarazi du aurten hau-
rrentzako menu berezirik egongo
ezdenarren, antolatzaileek mahaiak
jarriko dituztela gurasoek bertan
horiei bazkaria eman diezaieten.

Egitarau osoa, aldizkari honen
hamabosgarren orrian kontsulta
dezakezue.

'Boikot Israel, Palestina askatu' eta beste aldarri asko oihukatu zituzten manifestariek kaleetan. TxINTXARRI

Zapaldua libre i1zateko,
zapaltzailea suntsitu

Palestinaren aldeko eta Israelgo estatu genozidaren aurkako lanuzte eta
mobilizazioekin bat egin dute ehunka lasarteoriatarrek, baita iluntzeko manifestazio
jendetsuarekin ere. Herriko solidaritate olatua elkartasun itsasora iritsi da

Iiligo Gonzalez Sarobe

Genozidioa hitza behin eta berri-
ro errepikatu zuten manifestariek,
hizki larriz eta ozen, erdigunean
barrena hilaren 15ean burutu
zuten ibilbidean nahiz Lasarte-Oria
Palestinarekin herri ekimeneko
kideek amaieran irakurri zuten
komunikatuan. "Urriaren 7tik bi
urtera, faxista ankerrenek soilik

uka dezakete Gazan gertatzen ari
dena". Hori esanda, kargu hartu
diete denbora horretan guztian
"errealitatea onartzea" kosta izan
zaien eragile, sektore eta erakun-
deei. Herriko udal gobernua ku-
deatzen duten PSE-EE eta EAJ
alderdien adibidea jarri dute: "Bi
urte behar izan dituzte euren
ekimenez mozio bat aurkezteko,

eta, bitartean, herri ekimenek
proposatu nahi izan dituztenak
blokeatu dituzte eta oraindik ere
horretan jarraitzen dute", hilaren
9ko ohiko udalbatzarragatik.

Bi urteren buruan su etena
sinatu berri dutela gogoratu
dute ondoren, baina mesfidati:
"Gutxik sinetsi ditzakete Israel-
go estatuaren hitzak". Salatu

Atsobakarreko langile eta egoiliarren minutu bateko isilunea. 1sAAC FARRE RICO

egin dute Gazan aurrera erama-
ten ari den sarraskia: "Konflik-
to egoera amaituko balitz ere,
Gaza berreraiki egin beharko
dute milaka tona hondakin eta
bonbaren gainean, sendaezina
den herrialde oso baten zauria-
ren gainean".

Su eten egoera eta palestinarren
aurkako genozidioaren amaiera
bermatzeko modu bakarra, ma-
nifestarien iritziz, Israelgo es-

tatua "erabat eta betiko" desa-
gertzea da.

Asanblada irekia

Parte hartzaileei eskerrak eman
zizKieten antolatzaileek. Asan-
blada irekia egingo dute datorren
asteko ostegunean, hilak 23,
19:30ean, Askatasunaren parke-
ko Palestinaren murala dagoen
txokoan. Hurrengo ekintzak bi-
lera horretan antolatuko dituzte.

Osasun zentroaren egoera hobea
izan arren, ez dira fidatzen

Eusko Legebiltzarreko Osasun batzordean parte
hartu dute gure herriko LOOPA plataformako kideek

Txintxarri

Donostialdeko ESI Erakunde Sa-
nitario Integratuaren sistemaren
barruan dago Lasarte-Oriako
osasun zentroa. Ia 20.000 biztan-
leri zerbitzua ematen die eta,
horren barruan, Lehen Arretako
Zerbitzua "funtsezkoa" da, beste
batzuen artean. Alor horrek azken
urteetan izan duen "gainbehera-
gatik" oso arduratuta daude LOO-
PA plataformako Kideak eta horren
berri eman zuten hilaren 13an
Gasteizen, Eusko Legebiltzarreko
Osasun batzordean. Kronologi-
koki azaldu zituzten orain arte

egindako urratsak eta eskuratu
ahal izan dituzten datuak. Bere-
ziki azpimarratu zuten aurtengo
martxoaren 19a, "Kkrisi eguna",
anbulategian mediku bakar bat
izan genuenekoa.

Biztanle kopuru jakin hori iza-
teagatik gure herriko osasun
zentroak 12,5 kupo mediku ditu
esleituta. Arestian aipatutako
egun horretan bakarra zegoen
beteta baina gainerako hilabetee-
tako egoera ez da askoz hobea
izan, LOOPAKko kideek adierazi
zutenez. "Alkatea elkartu zenean
Osakidetzako zuzendaritzako

EUSKO LEGEBILTZARRA
PARLAMENTO VASCO

OSASUNA

Begona Castro eta Pello Sanchez jardun ziren batzordean. EUSKO LEGEBILTZARRA

zenbait ordezkarirekin, jakin
genuen lau toki hutsik zeudela
eta beste bitako langileek ordez-
katuak izan ez ziren iraupen
luzeko bajak zituztela. Horri,
geroxeago, beste bat gehitu zitzaion
eta bizilagunon % 56 geunden

medikurik gabe", gogoratu zuten.
"Zein izan da agintarien kudea-
keta egoera horretara iristeko?".

Iraileko udalbatzarrean azalpen
gehiago eman zituen alkateak
eta horiek entzundakoan jakin
zuten LOOPAKko kideek "hobea"

dela orain osasun zentroaren
egoera, bai behintzat aipatu kupo
horien betetze portzentajeari
dagokionean: 12,5etik hamar.
Edonola ere, "errezeloz" begira-
tzen diote egoerari, ez direlako
fidatzen egoerak izan dezakeen
bilakaeraz. "Tokiak beteta egon-
da ere, nork ziurtatzen digu
arreta kalitatezkoa izango dela?
Zein da horretarako bermea?".
Osakidetzako arduradunen az-
ken urteetako kudeaketa kritika-
tu zuten, "bi hitzetan" laburbil-
duta: "Gardentasun falta". Lasar-
teoriatarrek "egoera ziurgabeak"
bizitzen dituztela jakinarazi
zieten batzordean bildutako or-
dezkari politikoei, ez dutelako
osasun zentroko lantaldeko alda-
keten berri izaten: "Entzun izan
ditugu 'ea zein mediku tokatzen
zaidan gaur' eta horrelako esaldiak,
erabiltzaileen artean".

Poesia ez-errezital
bat oholtzaratu dute

Formol Laborategiko kideek 'Heriotzak Eduardo du izena' antzezlanaren emanaldia egin
du Manuel Lekuona Kultur Etxean, talde horretako aktore den Intza Alkain lbargurenen
herrian. Susa etxearen Munduko Poesia Kaierak bildumaren harira ondu dute obra

Lierni Apaolaza Urdanpileta
Aurreko urtean enkargu bat
jaso zuten Intza Alkainek, Mikel
Ibargurenek eta Edurne Azka-
ratek. Susa argitaletxearen Mun-
du Poesia Kaierak bildumak
hamar urte betetzen zituen,
garai hartan. Hamarkada hone-
tan zehar, MPK-k hildakoen
antologiak publikatu ditu. Ala-
baina, urteurrenari begira, edi-
zio berezia preparatu zuen ar-
gitaletxeak 39 itzultzaileetako
bakoitzak bizirik den egile baten
poema bat hautatu eta euskara-
tu baititu. Biziei ere omen izen-
buru du liburukinak. Obra hori
oholtzaratzea izan du Formolek
erronka.

Eszenaratutakoa poesia izan
arren, piezak ez du poesia erre-
zital itxura. Ez da antzezlana,
ezta ere. Horrela definitzen dute
Alkainek, Ibargurenek eta Az-
karatek, oraingoz. Badu esperi-
mentaziotik, argi jokoetatik,
soinu instalaziotik, askotariko
elementuak tartekatzetik; kroma,

Ezker-eskuin: Intza Alkain, Edurne Azkarate eta Mikel Ibarguren aktoreak. TxINTXARRI

besteak beste. Horren guztiaren
batuketak Heriotzak Eduardo
du izena bizipen sentsoriala
izatera eramaten du.

Hilaren 11koa emanaldi bere-
zia izan zen, batez ere Formo-
leko hirukotea osatzen duen

Literaturaz solastatu dira

Udal Liburutegiak azken hiruhilerako iragarritako egitarauaren barruan, zenbait herritarrek literatura solasaldian
parte hartu zuten asteazken arratsaldean, hilak 15. Andres Barba idazlearen La reptblica luminosa lana izan
zuten hizpide, eta Monica Leiva arduratu zen saioa gidatzeaz.
Hilaren 28an, asteartearekin, aurrera eramango dute hurrengo hizketaldia. Aintzane Usandizagak gidatuko du
saioa, eta Nerea Loiolaren Zebrak eta bideak liburua izango dute hizpide.
Urtea amaitu aurretik, izango dira beste hiru saio; azaroaren 12an eta abenduaren 10 eta 16an, hain zuzen.

aktoreetako batentzat, Intza
Alkainentzat, jaioterriko are-
toetako batean aritu baitzen
Edurne Azkarate eta Mikel Ibar-
gurenekin batera. Azken hori
ere gure udalerrian bizi da gaur
egun.

TXINTXARRI

EDUKI BABESTUA

¢ Albia

BEILATOKIA . ERRA

stk - senvicios funerarios

USKETA-LABEA

TANATORIO . CREMATORIO

REKALDE BERRI

Albiak, Errekaldeko beilatoki-erraustegi berriak zabalik ditu ateak.

Rekalde Berri: agur esateko
gune berri, dotore eta iraunkorra

Errekalde Etorbideko 55. zenbakian, Euskadin duen presentzia
zabaltzeaz gain, agurra ulertzeko modu berri bat lantzen du
Grupo Albiak, gaur egungo sentsibilitateetara egokitutakoa

Txintxarri

Maite dugun pertsona baten agu-
rra bezain une delikatuan, ingu-
ruak eta zaintzak markatzen dute
aldea. Horretan pentsatuz, Gru-
po Albiak bere beilatoki-erraus-
tegi berriaren ateak ireki ditu
Rekalde Berrin. Espazio berri-
tzaile horrek agurraren kontzep-
tu tradizionala eraldatu eta es-
perientzia intimoago, goxoago
eta pertsonalizatuago batera
eramaten du.

Arkitekturatik hasi eta tekno-
logiaraino, Rekalde Berriko guz-
tia arreta integral eta lasaia es-
kaintzeko diseinatua izan da.
Zentroak honako hauek eskain-
tzen ditu:

- Kapera eta agur areto abegi-
korrak eta erabilera anitzekoak.

- Kafetegia terrazarekin eta
catering gourmet zerbitzuarekin,
kultura eta ohitura ezberdineta-
ra egokitutakoak.

- Euskal Herrian bakarra den
murgiltze aretoa. Omenaldiak
irudiekin, soinuekin eta oroitza-
penekin pertsonalizatzeko auke-
ra ematen duen gune multisen-
tsoriala.

« VIP areto bihurgarria, gune
intimoak eta erosoak, eta apar-
kaleku pribatua.

« Erritu erlijioso desberdineta-
ra egokitutako guneak, zerbitzu
musulmanak barne.

Gainera, jasangarritasunaren
aldeko apustua egin du zentroak:
azken belaunaldiko errausketa
labea, gas naturalaren erabilera,
emisioak iragazteko sistemak,
kargagailu elektrikoak eta tokiko
hornitzaileekiko lankidetza.

Albia Taldearen ereduaren
zutabe nagusietako bat laguntza
da. Doluaren Arretarako Unita-
tearen (UAD) bidez, laguntza
psikologiko profesionala eta doa-
koa eskaintzen du urtebetez,
egoera bereziki zailetan laguntza
barne, hala nola haurren doluan
edo galera traumatikoetan.

"Familia bakoitzak askatasu-
nez, duintasunez eta lasaitasunez
agurtzeko espazio bat duela sen-
titzea nahi dugu", dio Beatriz
Aldak, Grupo Albiako Gipuzkoa-
ko kudeatzaileak. "Agur esateko
modua eraldatzeko bokazioarekin
sortu da Rekalde Berri, xehetasun
bakoitzean berrikuntza, goxota-
suna eta errespetua txertatuz".

150 pertsona arteko zeremoniak
hartzeko gaitasuna du Albia Re-
kalde Berrik, eta hileta sektore-
ko estandar berri bat irudikatzen
du: modernoa, ingurunea erres-
petatzen duena eta pertsonak
ardatz dituena. Izan ere, bizitza
bakoitzak merezi du bere neu-
rriko agurra, eta, familia bakoi-
tzak, kontuz eta gizatasunez la-
gundua izateko lekua.

4 awErEY

Lasaitasuna eta errespetua transmititzen duten espazio intimo eta atseginak ditu.

Amaia Gonzalez Caballero dantzariak (eskuinean) ikastaro bat eman zuen oholtza gainetik. TXNTXARRI

Okendo plaza,
Andaluziako lurralde

Semblante Andaluz elkarteko lagunek 22. Aste Kulturala aurrera eraman dute
erdiguneko enparantzan, eta, urtero lez, autonomia erkidego horretako onena
erakutsi dute. Karpa handi bat izan da emanaldien bilgune eta lepo bete da

Lierni A. Urdanpileta-liigo G. Sarobe
Musika, dantza eta janari artean
ospatu dute 22. Aste Kulturala
Semblante Andaluzeko kideek.
Okendo plazan karpa ipini eta
bertara aipaturiko beren sorte-
rriko elementu horiek ekarri
zituzten hilaren 10etik 12ra,
baita jolasak, puzgarriak eta
hitzaldiak ere, besteak beste.
Ospakizunez beteriko asteburua
berehala pasa zitzaien, disfru-
tatzeko lehentasuna kolkoan
izan zutelarik, denborak ziz-
tu-bizian igaro zelako.
Erdigunera jaitsi bezperan
ekin zieten ospakizunei, Atso-
bakar auzoan duten egoitzan.
Lehenik, Txani Rodriguez idaz-
le laudiotarrak La Andalucia
evocada liburuaren nondik no-
rakoak azaldu zizkien bertaratu
ziren ikus-entzuleei. Hasi eta
berehala konfiantza giro ederra
sortu zuten guztiek eta amaiera
aldera, aurkezpen agerraldia
bainoago, denen arteko tertulia
itxura hartu zuen jarduerak.
Horren ostean, ohorezko ardoa-
rekin topa egin zuten elkartera
bertaratutako bazkide, beste
eragile batzuetako ordezkariek
eta udal korporazioko zinegotzi

Udazkenean ere tokiko
merkataritzaz gozatzeko

Urtaro honetan ekimenak aurrera eraman ohi ditu Aterpea elkarteak, herriko saltokien
garrantzia ikusarazteko. Aurtengoari buelta bat eman diote eta festa bilakatu dute. Tailer eta
jarduera irekiak egiteaz gain, erosketa txarteletan 1.500 euro banatuko dituzte dendariek

Txintxarri
Tokiko merkataritza dinamiza-
tzea, saltoki horietan kontsumi-
tzen duten bezeroak saritzea eta
urtaro honetan ere kaleko giro
ederra sortzea dira Aterpea mer-
katarien elkarteak eta Lasar-
te-Oriako Udalak lankidetzan
prestatu duten udazkeneko fes-
taren helburuak, antolatzaileek
aurkezpen agerraldian jakina-
razi dutenez. Eragile horretako
bazkideen dendetan egiten di-
tuzte prentsaurrekoak, txanda-
ka, eta oraingo honetan Martinez
multimedian (Uzturre plaza, 2)
elkartu dira.

Ekimen horretara komertzio
mordoa atxiki dira. Hilaren 20tik

Martinez multimedia saltokian aurkeztu dute ekimena. ubaLa

azaroaren lera horietan kontsu-
mitzen duten bezeroek parte
hartuko dute zozketa batean;
dendariek 1.500 euro banatuko
dituzte bonuetan. Horren bidez,
herriko kontsumoa bultzatu eta
udalerriko ekonomia indartuko
dituzte. "Udalerrian egiten dugun
erosketa bakoitza gure merka-
taritza sarea sendotzeko eta
kaleak bizirik mantentzeko mo-
dua da".

Tailerrak eta jarduerak
Ekimen sozioekonomiko hori
girotze aldera, parte hartzaileek
tailer eta jarduera ugari aurre-
ra eramango dituzte hilaren
24an eta 25ean, goizez nahiz
arratsaldez, "jendea alaitu eta
dendetara erakartzeko".
Sustatzaileek hauek nabar-
mendu dituzte: orri markatzai-
leak apaintzeko saioa, eguzki-
tako betaurrekoen kanpaina,
Gure udazkena tailerra, urdaiaz-
piko moztailea, dantza erakus-
taldia eta zuzeneko musika
emanaldiak (kontzertu eta DJ
bana). Ekimen horien egitarau
osatua TXINTXARRI-ren atari
digitalean (www.txintxarri.eus)
irakur dezakezue.

ugarik. Ohiko udalbatzarra bu-
katutakoan etorri ziren horiek.

Andaluzia ospatzeko asmoz,
musikak presentzia handia izan
du Aste Kultural honetan. As-
kotariko musikak. Hasteko,
herriko The Noise Makers taldeak
rock kontzertu indartsu eta bi-
zia eskaini zuen, hilaren 10ean.
Karpan, gazteak zein helduak
bildu ziren. Etxeko txikienek
taldearen doinuekin liluratuta,
dantzan aritu ziren gogotsu,
nekatu arte. Hurrengo goizean,
Oaintxe in deu! txarangak alai-
tu zituen erdiguneko kaleak
LOZETeko buruhandiekin ba-
tera, eta larunbat iluntzean,
berriz, Flamenco y son taldeak
eskaini zuen kontzertua. Dan-
tzarako uneak asteburu osoan
zehar izan zituzten. Alabaina,
egin zituzten dantzaren bueltan
osatutako ekitaldiak; Amaia Ca-
ballerok gidatutako runba fla-
menko ikastaroa, hain zuzen.
Bertan, irakasleak, bi laguntzai-
lerekin batera, hainbat pauso
erakutsi zituen. Ikasleek, gogotsu,
urrats horiek imitatu zituz-
ten. Etxeko txikiak ere dibertitu
ziren, karpa kanpoaldeko puzga-
rri eta jolasekin.

Erakusketako lan batzuk. TxINTXARRI

Egurrez egindako
artelanak ikusteko
azkeneko egunak

Zurmailu taldeko kideak eskue-
Kkin eta zurarekin egindako obra
ugari erakusten ari dira Antonio
Mercero aretoan. Jakinarazi
dute esposizioa ikustera joateko
azken eguna igandea izango
dela, hilak 19. Gaurko (hilak 17)
ordutegia 18:00etatik 20:00etara
artekoa izango da. Biharkoa,
12:00etatik 14:00etara eta 16:00eta-
tik 20:00etara. Eta etzikoa,
12:00etatik 14:00etara.




1:500€

saritan
Kontsumitu ezazu Lasarte-Orian

5 Umaren 20tik Azaroaren lera eta parte har

ezazu erosketa-bonoen zozketan

Kontsulta ezazu establezimendu parte-hartzaileen zerrenda

PELUQUERIA MARIA OLAIZOLA URRUZOLA MERTZERIA OGI BERRI

HALCON VIAJES NOAOA BIDAIAK PESCADERIA SAGASTUME
PODOLOGIA AMAIA OLONDRIS OPTICA LIZARRI . PINTAML )
PELUQUERIA BEA ORBELA EKODENDA SANTANA INFORMATICA

DECO 75 TEXTIL HOGAR ORMAZABAL LORADENDA VENTANAS ALCAR

INMOBILIARIA RK PERFUMERIA MAIANE VENTANAS ISU LEIHOAK
GPTICA IRIGOYEN ADMINISTRACIONES BARDAII OSTEOPATIA NOELIA CALERO
BIZKER ROTULOS 1UBIETA MOTOR ARAETA SAGARDOTEGIA

CENTRO DE MASAJE KIMA GIMNASIO SAITO AVENIDA TABERNA

CALZADOS LEDER PELUQUERIA Y ESTETICA SPLENDOR MULTIOPTICAS LASARTE

DULCE TENTACION TEJIDOS FERNANDEZ EHUNAK FERRETERIA-CERRAJERIA JOSEMA

IMAGINE JANTZI DENDA AMA YOGA LOTERIA IZAGUERRI+C

NORTH TEAM NUTRIZIOA RESTAURANTE HERRIKO ETXEA BERASATEGI KAFEAK

MERCERIA ARITZA FARMACIA ELI LASA PELUQUERIA DE CABALLEROS ANA
BIDEO LAGUNAK ARIMA GASTROTABERNA NATURHOUSE

NOGUES MODA LA GESELINA PELUQUERIA MARBELL
FERRETERIA SUKOA AMALI JOLASDENDA OIHANA ESTETIKA

BERME AHOLKULARITZA ETXEZARRETA HARATEGIA ORIA-TXIKI TABERNA

MERCERIA OLMI MARTINEZ MULTIMEDIA INFORMATICA

LASARTE-ORIA
LASARTE-ORIA T BAT

UDALA - AYUNTAMIENTO

DEPARTAMENTO DE TURISMO,
COMERCIO Y CONSUMO

Lasarte - Oria 2025

ekintzak eta eskaintzak

Urriak 24 Ostirala
17:00-19:30 LILURA LIBURUDENDA (Hipodromo Etorbidea, 8)

“Apaindu zure orri-markagailua” tailerra

Urriak 24 Ostirala eta 25 Larunbata
MULT|6PT|CAS LASARTE (Kale Nagusia, 15)

“Eguzkitako betaurrekoen kanpaina” Eguzkitako betaurreko sorta 9,90€tan

Eta gainera, eskaintza bereziak establezimendu hauetan

AMALI JOLASDENDA (Geltoki kalea, 6)
LILURA LIBURUDENDA (Hipodromo etorbidea, 8)
ELECTRICIDAD ARREGUI (kale Nagusia, 39)
MABEL MODA (Hipodromo etorbidea, 1)

Urriak 25 Larunbata
11:00- 13:00 AMALIJOLASDENDA (Geltoki kalea, 6)

"Gure Udazkena” tailerra

ARKUPE TABERNA (Largonea Kalea, 1)
Goizen zehar Urdaiazpiko-ebakitzailea
14:00 - 14:30 Dantza saioa Gimnasio Saitoren eskutik

19:00-21:00 Kontzertua
19:00 - 22:00 CAFE-BAR BUENETXEA (Pablo Mutiozabal kalea, 2)

Arratsaldepasa DJarekin

Azaroak 1 Larunbata

17:00-19:00 UDAZKENEKO ATERPEA TXOKOLATADA
(Okendo plazan)

i=4 . EUSKO JAURLARITZA
7 GOBIERNO VASCO

TURISMO, MERKATARITZA
ETA KONTSUMO SAILA

aterpea




* ERREPORTAJEA

litigo Gonzalez Sarobe

San Pedro parrokiaren goialdean
dauden aretoak ikasgela bila-
katzen dira astelehenetik oste-
gunera. Atetik sartzea besterik
ez dago eskolako giroa arnastu
eta entzuteko: buru-belarri ari
diralanean Lehen Hezkuntzako
nahiz Derrigorrezko Bigarren
Hezkuntzako dozenaka ikasle,
bakoitzak bere eskolako lanekin.
Zeregin horretan ez daude ba-
karrik, boluntario gisa jarduten
diren zenbait irakasle dituzte-
lako bidelagun, gazte nahiz hel-
du, unibertsitate ikasketak
burutzen ari direnak zein ibil-
bide luze baten ostean jubilatu-
ta daudenak baina sena bizi-bi-
zirik dutenak. Horiek dira Irene,
Pablo, Imanol, Mila eta Andrea,
beste batzuen artean.

Azken biek egin diote harrera
TXINTXARRI aldizkariko kaze-
tariari, adeitsu. Pasiozlaguntzen
diete ikasleei eta pasioz esplika-
tzen dituzte Kumme egitasmoaren
nondik norakoak. Aurreneko
oharra, berriemailearentzat eta,
oro har, lasarteoriatarrentzat,
hauxe: "Elizaren instalakuntzak
erabiltzen ditugu baina gurekin
harremanetan jartzeko interesa
dutenek ez dute zertan parrokie-
kin loturarik izan behar; proiek-
tuirekiada, herritik eta herrita-
rrentzat". Izaera anitza du, sus-
tatzaileek ikasturtez ikasturte
nabaritzen dutelako horrelako
eremu baten zer-nolako premia
dagoen udalerrian. 1998an eratu
zuten egitasmo horren bidez "de-
sabantaila akademikoan" dauden

Ikasle talde bat, eskolako zereginak aurrera eramat

N

en, Ireneren azalpenak jarraitu bitartean. Irakasle gisa ari den boluntarioetako bat da. mnmarri

Laguntza behar
dute laguntzaileek

"Desabantaila akademikoan" dauden ikasleei akonpainatzea da Kumme egitasmoan
parte hartzen duten kideen helburua. Lasarte-Orian horren "premia izugarria"
dagoenez, erabiltzaileen bidelagun izango diren boluntario gehiago behar dituzte

haurreieuren hezkuntza prozesua
garatzen laguntzen diete. Gazte-
txohoriek, zenbait arrazoi direla
medio (sozialak, ekonomikoak
eta kulturalak) ezin dute "aukera
berdintasuna bultzatzen duten
eta eskolaporrota saihesten duten
ohikobideetara" iritsi. Gaur-gaur-
koz, 60 bat ikaslerekin ari dira.
Arestian esan bezala, errefor-
tzu eskolak San Pedro parrokia-
ren goialdeko geletan ematen
dituzte. Proiektua aurrera era-
maten dute Lasarte-Oriako Uda-
leko Gizarte Zerbitzuen sailare-
kin etaudalerriko ikastetxeekin
lankidetzan; horiek dira erabil-
tzaileak Kummera bideratzen
dituztenak. Gainera, Caritas
eragilearekin elkartuta dago
erakunde juridiko gisa eta EHU
Euskal Herriko Unibertsitatea-
rekin hitzarmena du. Horren
bidez, irakasle boluntario izate-
ko prest dauden ikasleek kredi-

tuak baliozkotu ditzakete, gra-
duetako ikasketak egiten dituz-
ten bitartean —ez dute zertan
Magisteritzakoak izan, Andreak
zehaztu duenez-.

Boluntario gehiagoren beharra

Matematika ikasibitartean ikas-
leei planteatutako logika arike-
ta bat bailitzan, hauxe da dina-
mika: zenbat eta boluntario
gehiago, orduan eta estudiante
gehiagorengana iritsiko dira
Kummeko parte hartzaileak.
Laguntzaile taldea handitzeko
lanean ari dira eta proiektuare-
kin bat egiteko deia zabaldu dute

BOLUNTARIO GISA
ARITZEN DIRENEK
LANERAKO NAHIZ
BIZITZARAKO BALIOAK
GARATZEN DITUZTE

lau haizetara: "Ikasle nahiz ju-
bilatu, lasarteoriatar zein beste
udalerriren bateko biztanle,
beso-zabalik hartuko ditugu la-
gundu nahi gaituzten guztiak",
nabarmendu dute Andreak eta
Milak. Interesa dutenek bide
hauek dituzte harremanetan
jartzeko: kummelasarte@gmail.
com helbide elektronikoa edota
677 68 00 44 telefono zenbakia.
Kumme egitasmoaren barruan
protagonista dira boluntarioak:
gazteeneilaguntzen diete heldu
arduradunek, eurentzat eraba-
kimena eta autonomia gorde
bitartean, egitasmoaren "bene-
tako egile" senti daitezen. Parte
hartzen dutenek "hazkunde per-
tsonala eta gaitasunen garapena”
izaten dituzte: "Autonomia per-
tsonala, proaktibitatea, erantzu-
kizuna eta gatazkak konpontze-
ko gaitasuna" aipatu dituzte
sustatzaileek. Horrez gain, lehen

Harremana
egiteko bideak

Kumme egitasmoan
irakasle boluntario
(unibertsitateko ikasleak,
jubilatuak...) izan nahi
dutenek bide hauek dituzte
sustatzaileengana jotzeko:

¢ Helbide elektronikoa:
kummelasarte@gmail.com

¢ Telefono zenbakia:
677 68 00 44

zehaztu bezala, Kummen lan egin
bitartean sei kreditu baliozko-
tuko dituzte unibertsitateko
ikasle direnek.

Boluntarioei eguneroko bizi-
tzarako nahiz etorkizunean izan-
goduten ogibiderakobaliagarriak
izango zaizkien balioen artean
dago baita ere gizarte kontzien-
tzia garatzearena. "Kummen
borondatez parte hartzea fun-
tsezkoa da gazteentzat, batezere,
gero eta indibidualistagoa den
gizarte baten testuinguruan",
nabarmendu dute Milak eta An-
dreak. Halaber, partaideeilagun-
tzen die "euren inguruko aniz-
tasunaz jabetzen" eta beste kide
batzuekin batera lan egiteak
"ahaldundu" egiten ditu: "Lan
kolektiboak errealitatean eragi-
tea eta horialdatzea ahalbidetzen
duela konturatzen dira". Gaine-
ra, "kalteberatasun egoeran"
dauden kolektiboetako kideen-
gana hurbilduta, "injustizia
egoera batzuekiko sentsibilitatea
eta enpatia" garatzen dituzte.

Eragile gero eta aktiboagoa
Ikasturtez ikasturte herrian
egiten duten lan eskergaz apar-
te, KummekoKkideek Lasarte-Oria-
ko Bizipoza taldearekin bat egin
dute. Hori horrela, joan den
kurtsoan kulturartekotasuna
jorratu zuten eragile horren ba-
rruko gainerako taldeekin eta
maiatzean Milakultura jaialdia
aurrera eraman zuten Okendo
plazan, egun 0soz.

Elkarlana eta saretzea ere ba-
dira, beraz, komunitatea indar-
tzen jarraitzeko Kummekoek
erabiltzen dituzten beste tresne-
tako batzuk, "integrazio eta kohe-
sio soziala" bultzatzen jarraitze-
ko bidean. Pasioa eta grina so-
beran dituzte; boluntarioak, ez
horrenbeste.

"Pila disfrutatuko dute
umeekin lan egiten"

HUGO AMIL KUMME ELKARTEAN BOLUNTARIO IZANDAKO HERRITARRA
Eskola laguntza proiektura etorritako ikasleak lagundu ditu lasarteoriatar gazteak azken
bi ikasturteetan. Erakutsitakoaren (eta ikasitakoaren) berri eman dio TXINTXARRI-ri

litigo Gonzalez Sarobe
Hugo Amil lasarteoriatar gaztea
Magisteritza Gradua ikasten ari
da eta hirugarren mailan dago.
Aurreko bi ikasturteetan ikas-
keta horiek eta Kumme elkartean
egindako boluntariotza lana uz-
tartu zituen. Irakasle gisa gauza
ugari irakatsi zizkien ikasleei,
baina baita haiengandik irakas-
pen mordo bat jaso ere. Proiektu
horren sustatzaileek laguntzaile
gehiago behar dituzten honetan,
urratsa egin eta beraiekin ha-
rremanetan jartzera animatu
ditu herritarrak.
Nola izan zenuen Kummeren berri
eta zergatik animatu zinen bolun-
tario gisa aritzera?
Oriarten nengoela izan nuen
proiektuhorren berriaurrenekoz,
Batxilergoko bigarren mailan
ikasten ari nintzela. Kurtso ho-
rretan ez nintzen animatu parte
hartzera halere, besteak beste
selektibitateko azterketak pres-
tatzen ari nintzelako.
Hurrengo urtean unibertsita-
te ikasketekin hasinintzen, Ma-
gisteritzakoekin, eta Kummeren
egitasmoaz gogoratu nintzen.
'Deitu eta proba egingo dut' pen-
tsatu eta Andrearekin [Garcia]
jarrinintzen harremanetan. Joan
nintzen egun batean, gustatu
zitzaidan ikusi nuena eta nire
ikasketa prozesurako esperientzia
baliagarria izango zelakoan,
animatu egin nintzen.
Gogoratzen zara aurreneko egunaz?
Nolakoa izan zen?
Aurreneko egunean boluntario
guztion arteko bilera bat egin
genuen lanak antolatzeko eta
gero hasi ginen ikasleekin lanean.
Denbora pixka bat behar izan
nuen dinamikara ohitu eta be-
raiekin harremana egiteko, au-
rreneko eskoletan beraien au-
rreko irakasleaz gogoratzen ziren
askotan, baina martxa hartu
genuen gero eta 0s0-0so gustura
aritu naiz.
Zenbat denboraz aritu zara Kummen
lanean?

Esperientzia "o0so polita" izan da Kumme-n bizitakoa Hugo Amilentzat. mxnNTxARRI

"GAUZA BALIAGARRI
ASKO0" IKASI DITU:
ADIBIDEZ, UMEEN
ARTEKO HARREMANA
KUDEATZEN

Aurreko bi ikasturteetan, 2023-
2024 eta 2024-2025. Astearte eta
ostegunetan ematen nituen es-
kolak.Lehenengokurtsoan, Lehen
Hezkuntzako laugarren mailako
gaztetxoei, eta hurrengoan, LH
bosgarren eta seigarrengoei.
Zer lantzen zenuten eskoletan?
Batez ere eskolatik ekartzen zi-
tuzten lanekin laguntzen nien.
Azterketa garaian, ikasi behar
zutena antolatzeko eskemak egin
eta ikasgai garrantzitsuenak
identifikatzen genituen.
Zer-nolako esperientzia izan da
Kummekoa zuretzat?
Unibertsitatean ikasten arinaiz
eta hirugarren mailan nagoenez,
ikastetxeetan praktikak egiten
arinaiz, herriko Landaberri LHn
eta Garaikoetxea-Landaberrin.
Bertara joatean banekizkien
gauza asko egiten, Kummen ika-
si nituenak. Etorkizunean nire
irakasle lana izango denaren

simulakro moduko bat izan ziren
biikasturte horiek. Esperientzia
0s0 polita izan da.

Kummen aritu bitartean ikasitako-
tik, zer nabarmenduko zenuke?
Umeen arteko harremanak edo-
ta azterketa garaian ikasteko
garrantzitsuena zer den kudea-
tzea. Eta baita ikasleen bilakae-
ra ere, gugana 5eko notarekin
etorrieta9edo 10ekoak ateratzea.
Boluntario gehiago behar dituzte
Kummen. Nola animatuko zenituz-
ke, adibidez, zu bezalako ikasleak
egitasmoarekin bat egitera?
Badirudi munduaren beste pun-
taraino joan behar dugula la-
guntza ematera baina Lasar-
te-Orian ere egin dezakegu lan
hori. Umeekin lan egitea gusta-
tzen zaigunontzat oso esperien-
tzia polita da eta pila disfruta-
tuko dute.

Horrez gain, aukera ona da

gurea bezalakoak ez diren egoe-
rak eta errealitateak ezagutzeko.
Kummen ikasle izan dituzun gaz-
tetxoekin harremana mantentzen
duzu?
Bai, askotan kalean topatzen
ditut. Gainera, Kukuka eskolan
dantza irakasten dut eta Kummen
ezagutu nituen zenbait haur
etortzen dira.

NEURE KABUZ

OIHANE PUERTAS RAMIREZ

Partekatze automatikoa

Urria da, eta konturatzerako amaitu zaizkizu opor egunak. Uste
baino azkarrago bueltatu zara ohiko errutinara eta ohartu gabe
sartu zara astegunetan etengabe errepikatzen duzun gurpil horre-
tan. Beti bezala daramazu mugikorra gainean, poltsikoan edo es-
kuartean, eta zer ordu den begiratzeko aitzakiarekin argiztatu duzu
blokeatuta zegoen pantaila. Konturatu gabe, inertziaz sartu zara
zure "konfiantzazko" sare sozialera.

Argazkiak, bideoak, testuak eta iragarkiak pasa eta pasa zabil-
tza. Tarteka ikusten duzu interesatzen zaizun zerbait, eta segun-
do batzuk gehiago geratzen zara bertan, pantailari begira, baina
segituan jartzen da berriro ere martxan zure hatza, edukiak pasa
eta pasa. Scroll-eatzen ari zaren horretan ikusi duzu norbait
oporretan. Inbidia sorrarazi dizu, zu ere gustura egongo zinate-
keelako han. Eta berriro ere scroll. Pantailari begira zaude,
baina ezer ere ez ikusi gabe. Hamaika galdera, pentsamendu eta
gogoeta etorri zaizkizu burura, eta zure hurrengo oporretarako
helmugak zerrendatzen hasi zara. Ahal dela, urruti. Ahal dela,
hondartzak eta mendiak dituena. Ahal dela, ur gardena. Ahal
dela, argazkietan ondo geldituko dena.

Eta bitartean, scroll, errutinatik ihes egiteko. Bat-batean pen-
tsatu duzu zure azkeneko oporretan. Han ere, scroll. Besteak non
dauden ikusteko. Ezertxo ere ez galtzeko. Konektatuta egoteko.
Zuk ere igo dituzu oporretako argazkiak, eta zu ere agertu zara
besteen sare sozialetan, haiek edukiak pasa eta pasa ari ziren
bitartean. Zuk ere erakutsi nahi izan duzu oporretan zaudela,
gustura zaudela. Baina zure hatza pantailan egiten ari den mu-
gimendua bezala, zuk ere inertziaz egin duzu partekatze ekintza
hori. Ohitura bihurtu zaizu bidaia eta plan bakoitzeko argazkiak
konpartitzea. Barneratuta daukazu, batak bestea ezinbestean
ekarriko balu bezala.

Momentu labur batez itzuli zara oporretara, eta pentsatu duzu ez
zarela egon ez han, ez hemen. Pantailaren beste aldetik ikusi ditu-
Zu paisaiak, ze e, argazkirik ez badago, ematen du ez zarela egon.
Eta azkenean, zure begiek baino gehiago ikusi du zure telefonoko
kamerak. Oporretako milaka irudi eta bideorekin itzuli zara etxera,
ia denak bertikalean, noski, gero sareetara igotzeko aproposagoa
izan dadin. Eta ja ez dakizu norentzat egiten duzun inertziaz egiten
duzun hori guztia: besteentzat edo zuretzat.

Eta galdera hori buruan duzula blokeatu duzu mobileko pantaila,
eta konturatu zara mugikorra esku artean izan duzun denboran
argazki, bideo eta iragarki asko pasa direla zure begien aurretik,
baina ez duzula nahi zenuena egin, hasiera-hasierako zalantza ez
duzula argitu. Berriro argiztatu duzu pantaila, eta orain bai, so egin
diozu erlojuari. Lanera itzultzeko ordua da.

Beldur Barik
lehiaketan aritzeko
epea ireki dute

Lasarte-Oriako Udalak 12 eta 20
urte arteko gazte herritarrak
animatu ditu indarkeria matxis-
taren aurrean jarrera kritikoa
erakusten duten ikus-entzunez-
ko lanak aurkeztera, Beldur Ba-
rik lehiaketaren barruan. Aza-
roaren 9a izango da parte har-
tzeko azken eguna. Lanak, gehie-
nez, hiru minutukoak izan dai-
tezkeela zehaztu du.

Datorren urteko
egutegia osatzeko
argazki hila

Lasarte-Oria zure objektiboan
lehiaketan parte hartzeko epea
"laster" itxiko duela gogorarazi
du udalak; hilaren 24a izango da
horretarako azken eguna. 16 ur-
tetik gorako herritarrek parte
har dezakete. Txapelketako gaia
hauxe da: "Udalerriko txoko eta
une bereziak". Erakundeak ha-
mabi sari eta azaleko aitortza
berezia emango ditu.




" KIROLA

OSTIRALA 2025-10-17 TXINTXARRI ALDIZKARIA

Ostadar SKT, kroseko ordezkari zein Lasarte-Oria Palestinarekin Herri EKimeneko babesleak, aurkezpenean. TxINTXARRI

Lasarte-Oria Bai! Kros
Herrikoia, hilaren 26an

Atzerako kontaketa hasi da. Lasarte-Oria Bai! Kros Herrikoiaren aurkezpena egin du
Ostadar SKTk babesleen laguntzarekin. Aurten 1 dortsala Lasarte-Oria Palestinarekin
Herri EKimeneko kideek jantziko dute. Kros Festarako ere prest daude antolatzaileak

Txintxarri

Bederatzi egun besterik ez dira
falta Lasarte-Oria Bai! Kros He-
rrikoia jokatzeko eta Ostadar
SKTko kideek aurten 28. edizioa
izango den proba aurkeztu dute.
Antolatzaileak ez dira bakarrik
egon; alboan izan dituzte laster-
keta babesten duten enpresa,

komertzio eta instituzioak. Ater-
peako ordezkariak ere bertan
izan dira, 2019an hartutako ohi-
tura mantenduz, kategoria ezber-
dinetan podiuma osatzen duten
parte hartzaileen artean 1.200
euro banatuko baitira Aterpeako
komertzioetan erabiltzeko eros-
keta txarteletan.

Eta horiez gain, aurten 1 dor-
tsala eramango duten Lasarte-Oria
Palestinarekin Herri Ekimeneko
ordezkariak ere izan dira; pozarren
hartu dute aitortza.

Rollerrak eta ipar martxa
Lasterketa nagusian korrikalariek
ohiko hamar kilometroko ibilbi-

dea egingo duten arren, ez da
horrela izango ipar martxako
kideen kasuan. Kiroldegi berria
egiteko lanak direla eta, itxita
dago ibai ondoko bidegorria eta
bost kilometroko bidea manten-
tzeko, Zumaburu auzoan luzatu-
ko da.

Horrez gain, aurten korrikala-
ri eta ipar martxako kirolariez
gain, patinatzaileak ere egoteko
ahalegina egingo dute antolatzai-
leek. Ez dakite lortuko duten.
Donostian egiten den lasterketa
bat dataz aldatu zuten iaz, eta
aurten ere egun berean lehiatuko
da. Gipuzkoako Roller Txapelke-
tarako puntuagarria da, gainera,
eta horregatik maila onean da-
biltzanak bertara joango direla
aurreikusten dute Ostadarreko
kideek. "Baina, gure lasterketa
herrikoia da, eta, roller herrikoiak,
Gipuzkoako Txapelketan parte
hartzeko bere burua ikusten ez
dutenak, animatu nahi ditugu
gurean parte hartzera”, azaldu
dute eta azken erabakia, parte
hartzaile kopuruaren arabera
hartuko dutela aurreratu dute.

Izen ematea eta dortsalak

Lasterketa ezberdinetan izena
emateko aukera zabalik dago da-
goeneko kirol elkartearen web-
gunean eta hilaren 20tik 24ra,
Mercero aretoko hitzaldi gelan
dortsalak eskuratzeko aukera
izango da, 17:00etatik 19:30era.
Lasterketa bezperan, aldiz, Miche-
lingo kirol gunera lekualdatuko

da bulegoa, 11:00etatik 14:00etara
eta 17:00etatik 19:30era; lasterke-
ta egunean ere, 09:00etatik 10:00eta-
ra egongo da irekia. Eta bertan
jaso ahalko da kamiseta teknikoa.

Prezioari dagokionez, 10 euro
ordaindu behar dituzte Ostada-
rreko bazkideek eta gainerako
guztiek 15 euro. Lasterketa egu-
nean, aldiz, 23 euro izango dira.
Lasterketako parte hartzaileek
Lasarte-Oriako taberna, jatetxe,
okindegi eta bestelako dendek
eskainitako oparien zozketetan
parte hartzeko aukera izango dute,
baita Reala, Bera Bera Eskubaloia
eta Gipuzkoa Basket ikusteko
sarrerak ere.

Kros festa

Korrika Festaren 23. edizioaz
gozatzeko aukera izango dute
etxeko gazte eta txikiek. 12:00eta-
tik aurrera 2010 eta 2015 urteen
artean jaiotako mila neska-mutil
inguru espero dituzte antolatzai-
leek. Sei kategoria ezberdinetan
egingo dute korrika eta distantzia
ezberdineko probari egingo diote
aurre; 1.200 eta 100 metro arteko
ibilbideak izango dira.

Korrika Festan parte hartu nahi
dutenek hilaren 20tik aurrera
egin ahalko dute inskripzioa,
Merceroko erakusketa gelan edo
azken bi egunetan Michelin kirol
gunean. 7 euro ordaindu eta tru-
kean kamiseta tekniko bana ja-
soko dute bertan; lasterketa
amaitzean, aldiz, bestelako opariak
izango dituzte.

ASTEBURUKO HITZORDUAK

FUTBOLA

Tomng KE - 0$ladar SKT

Allerru KE - Ostadar SKT
Launbata, 17:45. Plazefa, lezon,

Texas Lasartearra CF - Allerru KE B

Larunbata, 17:30. Michelin
Amupe Cham. CDDF - Ostadar SKT

| 200, Felx Gati. Dorsi

Vasconia CD B - Ostadar SKT
Larunbata. 17:30. Pio, Donosi

Ostadar SKT - Vasconia CD C

Larunbata. 15:30. Michelinkirol gunean.
Anaitasuna CD B - Texas Lasartearra CF
Larunbeti, 17:30. San Juan A

Ostadar SKT - Landetxa KT
Larunbata. 17:30. Atsobakar kirol gunean.

Towring CD G - Texas Lasarieaira CF
I 8:45, Fanderia. Erterteri
Ordizia KE - Ostadar SKT

L 00, At Ol
ARETO-FUTBOLA

Makax - Eguzkl Arkupe Rehab

500, Meiden il

Saski Axular Osladar SKT

BOLEIBOI.A

Ostadar SKT cv Madre de Dlos
:00 C

Janrablue Futsal KK - Equzkd Lekuona T,
Larunbata. 11:30. Uzturpe pil, Tolosan.
SASKIBALOIA

Ostadar SKT - Luberri
Lant 100, Maidler C il

Ostadar SKT - Andraitz

Intza KE - Oiarpe 2
- 8:30 4. pariida). Michelin i

Azkia 1 - Intza KE
Osfila 900 ) Mt

llunpe 1 - Intza KE
Osi .00 (4. partida). Avet

Intza KE - Alde Zaharra 3
sl 1830 (3. naicl. Mchelio
JupoA |

LOKEko Asier Sagasti eta Suhar
Aristegi seniorrek Euskadiko
txapelketa lehiatuko dute.
oiza, Ui
ERRUGBIA

Gaztedi RT - Gipuzkoa Sortzen
Larunbata 16:00. Gasteiz, Araban.

Gipuzkoa Sortzen - Iruiia RC
Larunbata, 15:30. Alsobakar kil gunean,

Txingudi Baztan - Zarautz Belizak RT

Lanunbata. 11:00/12:30. | ekaroz, Nafarroan,
[XAKEA |

Taula Xake Klubeko kideak maila
ezherdinetako Gipuzkoako
txapelketan ari dira lehiatzen.

i Donosti
(MENDIA |

Burunizaldeko XVII. Ihilbideen

egunaz gozatu dezakete henitarrek.

Ostadar Ipar Martxako kideek bat

egingo dute ekimenarekin.

lgandea. Goiza, Buruntzaldean,
AUTOMOBILISMOA

Aitor Manso henritarrak Euskadiko
Mendiko txapelketako azken saioa
lehiatuko du, Urrakiko igoera.

e, Coira Avrei

Lehen hiru puntuak, Eguzki
Arkupe Rehabilitaciones-entzat

Eguzki AFko Ohorezko Erregional Mailako taldeak 1-4ko
makagailuari itzulia eman dio; 6-4 irabazi du

Txintxarri

Eguzki AFko taldeek asteburu
borobila izan dute. Maila guztie-
tako ordezkariek garaipena erdie-
tsi zuten eta helduen taldeen kasuan
sailkapenean lehen puntuak gehi-
tu zituzten. Esate baterako, Eguz-
ki Arkupe Rehabilitaciones taldea
borrokatuta lortu zuen Idiazabal
BaiReformas; 1-4 aurka jarri zitzaion
neurketari itzulia eman ahal izan
zion etxeko taldeak.

Hasieran Idiazabalek bere jokoa-
rekin harritu zuen Eguzki. "Joka-
lari ona du puntan eta taldeak hari
bidaltzen zizkion baloiak. Atezai-
naren aurrean jarri eta horrela
egin zizkiguten lehen golak", azal-
du du Francisco Javier Kixki Pe-
rez prestatzaileak.

Bien bitartean, talde hori-beltze-
ko kideek nahiz eta aurkariaren
atera behin baino gehiagotan iri-
tsi, ezin izan zuen golik egin. Atse-
denaldira 0-2 iritsi ziren.

Eguzkiko jokalaria, baloia babesten. mnmarr

Bigarren zatiaren hasieran,
Eguzkik aldea txikitu zuen gol bat
eginez. Baina jarraian Idiazabalek
korner batean eta pase Iuze batean
beste bi egin zituen.

Neurketa amaitzeko sei minutu
faltan etxekoen erasoek fruitu izan
zuten; bigarren gola.

Ostean, atezain jokalari modura
jarrieta Eguzkik errazago jokatzea
lortu zuen. Gol aukerak ugaritu

eta launa berdintzeaz gain, azken
minutuan garaipena emango zien
bi gol ere sartu zituzten.

Talde berria

Ligari begira, ilusioa, baina era
berean mailan eskarmentu eza
dutela ere azpimarratu du Pere-
zek. Izan ere, aurten taldea era-
berritu dela nabarmendu du.
Jubenil mailako batzuk igo dira
eta jokalari berriak ere etorri
dira; guztira, bederatzi jokalari
gehitu dira taldera. Perez berak
ere jubenilak entrenatzetik erre-
gionaleko lehen taldera egin du
jauzia; iazko prestatzaile Yosu
Lopezen laguntza du.

Lan saioak guztiz aldatu dituz-
tela ere gehitu du eta horregatik,
liga hasiera honetan egiteko asko
dutela azaldu du. Beraz, aurten
helburu zehatzik jarri ez dutela
adierazi du: "Partidak borrokatu-
ko ditugu eta lehen postutan bal-
din bagaude, poztekoa izango da".

Gainera, sei talde berri daude
maila eta lehen asteetako emaitzak
ikusirik Eguzkiko prestatzaileak
liga irekia dagoela uste du: "Ez
dago liga irabazteko hautagai
garbirik. Ligan zehar joango gara
ikusten".

Herriko errughi jokalariak ederki
lehiatu dira lehia ezherdinetan

Euskal Ligako Il. mailako Gipuzkoa Sortzen taldeak
Universitario Bilbao gailenduz hasi du denboraldia

Txintxarri

Ongi hasi du Gipuzkoa Sortze-
neko II. mailako taldeak denbo-
raldia, Universitario Bilbao
taldea garaitu du Bilbo jokatu-
tako neurketa.

Lehen zatian ederki hartu zu-
ten aurre beltzek (0-24) eta bi-
garrenean ongi eutsi zioten
bizkaitarren erasoei (19-29).

16 eta 18 urtez azpiko Gesala-
ga Okelan Zarautz Beltzak eki-
poek ere garaipena erdietsi
zuten Gernika RTren ordezkarien
aurka. Helduenek lehia estuan
41-34 irabazi zioten Bizkaiko
taldeari; gazteenak 51-17 gailen-
du ziren eta Erik Perez herrita-
rrak entsegua egin zuen.

Euskal Liga I. mailako kideek,
ordea, ez zuten Arrasaten garaipe-
neko punturik eskuratu. Borroka
handiko lehia izan zen eta Kanpan-
zar Arrasatek beltzen defentsa
gehiagotan urratzea lortu zuten,

Arroyo, baloiagatik borrokan. R. SANTA CRISTINA

27-17. Gipuzko Sortzeneko entse-
guetako bat Beltzak harrobiko
Joanes Arroyok egin zuen.

Iberians, garaile

Bestalde, Alex Saleta herritarrak
Iberians Castilla y Leon taldearekin
jokatu zuen Europako Super Ko-
pako neurketan; bigarren zatian
atera zen. Belgikako Brussels De-
vils izan zuten aurkari eta nagusi
izan zen Espainiako taldea, 66-20.

Murgiltze gela

YAlbia

hileta zerbitzuak

Beilatokia errausketa-labea
Rekalde Berri

Bestelako agurra posible da.
Utzi zure emozioak sentitzen.
Gu gainerako guztiaz arduratzen gara.

Kapera eta agur-gela
Kafeteria eta Catering gourmet

Aparkaleku pribatua

Arreta emozional jarraitua
Espazio intimoak, dotoreak eta atseginak

BEILA TOKIA . ERRAUSKET
Tp NATORIO . CREMATORIO

rios
ilete zerbitzuak - servicios funera

REKALDE BERRI

A-LABEA

Martxako parte hartzaileak zein antolatzaileak, hasi baino lehen. TxINTXARRI

Aniztasunaren bideari
ekin diote martxarekin

Upsala Kirol Klubak eta Lasarte-Oriako Udalak, herriko beste hainbat eragilek
lagunduta, 'Aniztasunean elkarrekin' I. Martxa Inklusiboa antolatu du. Lasarteoriatarrez
gain, Gipuzkoako hainbat herritako jendea hurbildu da jardueran parte hartzera

Lierni Apaolaza Urdanpileta

Hitzordua 09:30etan izan zuten
hilaren 11n, Okendo Plazan.
Pixkanaka-pixkanaka gerturatu
ziren Aniztasunean elkarrekin
I. Martxa Inklusiboko parte har-
tzaileak. Kuadrillan, familian
edota txakur artean. Askotariko
eran ekin zioten ibilbide berri
honi. Era berean, lasarteoriata-

rrak ez ezik, Gipuzkoako hain-
bat herritako jendea ere parte
hartzera animatu zen.

Izena ematerakoan izandako
arazo teknikoengatik, hamabost
bat minutuko atzerapenarekin,
martxarekin hasi ziren. Gogotsu,
indartsu eta alai, lasterketa ez
izanik, paseoaz disfrutatzen.
Okendo plazatik irten eta Mar-

tin Berasategiruntz abiatu ziren.
Handik sei kilometroz ibili eta
Lasarte-Oriako berdeguneak
zeharkatu zituzten.
Eguerdiarekin batera ailegatu
ziren parte hartzaileak. Helmu-
gan, luntxaz gozatzeko aukera
izan zuten; fruta, ogitartekoa
eta edatekoa. Bien bitartean,
Los Diversos taldeak kontzertua

Goian, Los Diversos taldeko kideak, abesten, eta behean, Jalgune elkarteko

lagunak, dantzan. TXINTXARRI

eskaini zuen. Bertsio eta abesti
originalen artean, ibiltariek
iritsiera dantza eta abesti artean
ospatu zuten.
Jardunaldiarekin amaitzeko,
Goizalde Pildain kirol zinegotziak
eta Estitxu Alkorta euskara zi-
negotziak testu bat irakurri
zuten, aldarrikatzeko "inklusioa

ez dela helmuga, baizik eta bidea
bera". Horren ostean, Upsala
Kirol Elkarteko Julian Iborrak
Pildaini eskerrak emateko, lore
sorta bat oparitu zion. Eskerrak
eta aitortzak borobiltzeko, Jal-
gune Elkarteak Pirritx, Porrotx
eta Marimototsen Pausoka, pau-
soka abestia dantzatu zuten.

Buruntzaldeko bideez gozatzeko
eguna, hilaren 19an

Ostadar Ipar Martxa taldeko kideek joan-etorria egingo
dute, Lasarte-Oriatik Usurbilera; 10:00etan aterako dira

Txintxarri

Urtero saio honetan gure ingu-
ruko mendiak, bideak eta baz-
terrak ezagutzeko eguna anto-
latzen dute eskualde osoan.
Aurten hilaren 19a aukeratu
dute udal antolatzaileek Burun-
tzaldeko XVII. Ibilbideen eguna
egiteko.

Jardueraren helburua da es-
kualdeko herrien arteko loturak
sustatzea eta ingurune naturala
modu osasungarri eta jasanga-
rrian gozatzeko aukera ematea.
Horretarako herrialde bakoitzean

kokatuak dauden paneletan zehaz-
tu moduan, bost ibilbide egin
ahal dira (ikus ondoko taula).
Parte hartzaileek nahi izanez
gero, Navi Ruta aplikazioa jaitsi
dezakete bideak egiteko.

Autobus zerbitzua egongo da
goizean zehar herri batetik bes-
tera joateko, 12:07tik 14:40ra.

Ekimenarekin bat egingo du
Ostadar Ipar Martxa taldeak eta
Lasarte-Oriatik Usurbilerako
bidea egingo duela jakinarazi
du. Hitzordua 10:00etan izango
da Elizatze plazan.

Kontrol postuak eta ibilbideak

Herritako ano eta kontrol

postuak:

- Andoainen eta Urnietan;
herriko plazan.

- Lasarte-Orian: Elizatze plazan.

- Usurbilen: frontoian.

Udalerrien koloreak:

- Andoain: urdina.

- Lasarte-Oria: urre zaharra.
- Urnieta: berdea.

- Usurbil: laranja.

Ibilbideak:

- ANDOAIN — LASARTE-ORIA.
Buruntza mendia zeharkatuz
edo gailurra eginda. Koloreak:
urdina eta urre zaharra; 7,9
km. Soilik oinez egin daiteke,

eta beharrezkoa da mendiko
oinetakoak erabiltzea.

- ANDOAIN — URNIETA.
Koloreak, urdina eta berdea; 4,8
km. Qinez edo bizikletaz egin
daiteke, eta beharrezkoa da kirola
egiteko oinetakoak erabiltzea.

- ANDOAIN - USURBIL.
Andatzatik barrena. Koloreak,
urdina eta laranja; 14,9 km.
Soilik oinez egin daiteke, eta
beharrezkoa da mendiko
oinetakoak erabiltzea.

- LASARTE-ORIA - URNIETA.
Koloreak, urre zaharra eta
berdea; 3,9 km. Oinez edo
bizikletaz egin daiteke, eta
beharrezkoa da kirola egiteko
oinetakoak erabiltzea.

- LASARTE-ORIA — USURBIL.
Koloreak, urre zaharra eta
laranja; 4 km. Qinez edo
bizikletaz egin daiteke, eta
beharrezkoa da kirola egiteko
oinetakoak erabiltzea.

Oharra:

Ez da ur botilarik banatuko.
Beraz, bakoitzak berea
eramatea gomendatzen da.
Bideetan zehar iturri ugari
daude betetzeko.

Informazio gehiago:
Maialen Chourraut kiroldegia:
943-37 61 82.

Kadete taldeek, bitan
hale eta bitan kale

Ligako hirugarren jardunaldian kadete mailako futbol taldeetako ordezkariek bina neurketa
jokatu dituzte etxean eta kanpoan. Michelin zein Atsobakar kirol guneetan jokatutako
partidetan garaile izan dira herritarrak; kanpoan, aldiz, aurkariek irabazi dute

Txintxarri

Lasarte-Oriako futbol taldeek,
kadete kategoriako ordezkariek,
zorte ezberdina izan zuten liga-
ko jardunaldian; etxean jokatu
zuten ekipoek garaipena erdie-
tsi zuten eta kanpoan lehiatu
zirenek, aldiz, ezin izan zuten
aurkaria gainditu.

Texas Lasartearra CFko taldea
izan zen lehena zelaira ateratzen.
Atsobakar kirol gunean Billa-
bona KE B izan zuen aurrez
aurre.

Txuri-urdinak atsedenaldira
2-0koarekin joan ziren eta biga-
rren zatiaren hasieran beste bi
gol egitea ere lortu zuten. Ja-
rraian, etxekoen hutsegiteenga-

Ostadar A eta Arrupe Chaminade D taldeen arteko partidako irudia. TNTXARRI

tik 4-3 gerturatu zen aurkaria
eta emaitza horrekin amaitu
zen lehia.

Ostadar SKTKko A taldeak, al-
diz, Arrupe Chaminade D-rekin
neurtu zituen indarrak.

Adin guztietako LOKEko
gimnastak lanean dira

Talde guztiak bete ditu Klubak, aurrebenjamin mailakoak
izan ezik; adin horretako izen ematea irekita dago

Txintxarri

Lasarte-Oriako Kirol Elkarteko
(LOKE) gimnastak mailaka hasi
dira tapizean lanean. Lehenak
tresnak hartzen eta txiribueltak
egiten amateur mailako kideak
izan ziren irailaren 8an eta az-

ken multzoa, hasiberriena, hil
honetan egin ditu lehen saioak.

Gimnasta federatuak 2026 urte-
ko txapelketa denboraldia pres-
tatzeko gogor ari dira entrenatzen
Maialen Chourraut kiroldegian
zein Michelin Kirol gunean adi-

naren arabera. Oraindik ez dute
behin betiko egutegia, baina otsai-
la aldera lehiatzen hasiko direla
aurreikusten dute gimnastek.

Arloko arduradunak pozarren
daude talde guztiak, hasiberrie-
na (2019 urtea) izan ezik, beteta
daudelako. Eta jakinarazi dute,
adin horretako izena ematea
irekia dutela. Herritarren batek
interesa balu bere haurrak gim-
nastika erritmikoan lehen urra-
tsak emateko 676 87 20 29 zen-
bakira deitu edo WhatsApp
mezua bidali dezake.

Judokek,
dominak

130 judoka baino gehiago bildu ziren
Vicente Zarza |. torneoan. Espainiako
erkidego ezberdinetako kirolari
kadeteak izan ziren Salamancako
Villares de la Reinan (Gaztela eta
Leon) lehian eta horien artean izan
ziren Lasarte-Oria Kirol Elkarteko
(LOKE) kideak. Ongi jardun eta Ariane
Luis eta Francis Mihailek brontzezko
domina jantzi zuten; lago Izquierdo,
aldiz, bosgarren izan zen.

LOKE JUDO

Martin eta Astiazaran, Realean berri

Real Sociedad klubeko lehen
eta bigarren taldean lanean ari
dira Jon Martin eta Lander
Astiazaran herritarrak
protagonistak izan dira azken
astean.

Batetik, Martin eta Real
Sociedad SAD Lasarte-Oriako
atzelariaren kontratua luzatzeko
akordiora iritsi dira. Hamabi
urte zituenetik Realeko jokalari
da herritarra eta etorkizunean
ere Donostiako ekipoko kide
izaten jarraituko du, zehazki,
2030-31 denboraldia amaiera arte

Bestetik, Sanse eta Andorraren arteko
neurketan Lander Astiazaranek gola egin zuen. Aulkian hasi zuen
partida herritarrak, baina zelaira sartu eta hamabost minutuetara

REAL SOCIEDAD

ezkerrarekin jaurtitako baloia atean sartu zuen.

Etxekoek ongi hasi zuten par-
tida. Baloia jokatuz, aukera
ugari sortu zituzten eta atsede-
naldia baino lehen 5-0ko emaitza
ageri zen markagailuan. Bigarren
zatian, ordea, ez zuten zorterik
izan atearen aurrean eta ezin
izan zuten errenta handitu.

Kanpoko neurketei dagokionez,
klub urdin-beltzeko kadete B
zein nesken taldeek Hernani eta
Usurbilen aurka jokatu zuten,
hurrenez hurren. Bietan nagu-
si izan zen aurkaria; lehenek
7-1 galdu zuten eta bigarrenek,
aldiz, 6-0.

Herriko korrikalariak lasterketaz
lasterketa dabiltza

Errepideko zein mendiko probetan parte hartu dute
herriko ordezkariek eta lehen postuetan sailkatu dira

Txintxarri

Errepideko lasterketa garaia
iritsi da eta Donostian Hiru
Hondartzetako krosa, zein Mar-
tuteneko el Pilar krosa lehiatu
ziren hilaren 12an.

Aupatu lehen lasterketan batu
zen herritar kopururik handie-
na. Gipuzkoako hiriburuko hiru
hondartzak lotzen dituen 10
kilometrotako lasterketan, Julen
Ormazabal izan zen lasarteoria-
tarren artean azkarrena, 35.15.

Martutenen, aldiz, bost kilo-
metrotako proba egin zen eta
Roberto Pera herritarra zazpi-
garren (25.00) izan zen.

Asturiasen podiumean

Distantzia luzeagoetan ere izan
dira lehian Lasarte-Oriako ko-
rrikalariak. Asturiasen antola-
tutako bilehiatan Mari Carmen
Olaso herritarra bere mailako
lehen postuetan izan da; Ovie-

don, gainera, garaikurra jaso
zuen.

Hilaren 11n, Gijoneko maratoi
erdia lehiatu zen eta herriko
kirolariak 01.46.28 behar izan
zituen helmugara iristeko. F55
mailako laugarren amaitu zuen
proba.

Hurrengo egunean, aldiz, Ovie-
don izan zen Olaso; Maratoi erdi
berdean parte hartu zuen. As-
turiaseko kapitaleko ingurue-
tako mendietan barrena gora
eta behera ibili ostean, 02.02.19
marka egin zuen herritarrak;
F50 mailako lehena izan zen.

Eta mendiko lehietan ere izan
da herriko taldeko ordezkaririk.
Hilaren 11n, Zubietan (Nafarroa)
antolatutako Mendi Lasterketan,
Lasarte-Oria Trail Mendi elkar-
teko (LOTME) Xabier Aizpuruak
seigarren (55.52) postuan amai-
tu zuen hamabi kilometrotako
lehia.




* | ZERBITZUAK

ZORION AGURRAK

Txema

Zorionak Txema!!
Erretiratu zarenetik
prentsaurrekoak
garaiz hasten diren
arren, faltan botatzen
zaitugu!! Ekilipe!
Gaur hamaiketakoa

Urria da urrea balio
dutenen hilabetea,
konprobau! Etxeko
txikiak jada 27, eta
besteok... Ejem,
matematikak, beste
baterako; egin

dezagun topa! zure kontu!
Zorionak familiakoon  TXINTXARRI-ko
partetik. lagunak.

Deitu 943-37 14 48 telefonora, bidali
haurraren izen-abizenak eta jaiotze
data txintxarri@ttakun.eus helbide
elektronikora edo 688 68 35 10

GUARDIAKO

FARMAZIAK

OSTIRALA, 17 DE MIGUEL
LARUNBATA, 18 GIL
IGANDEA, 19 GIL
ASTELEHENA, 20 DE MIGUEL
ASTEARTEA, 21 LASA
ASTEAZKENA, 22 GIL
OSTEGUNA, 25 ACHA-ORBEA

Eguneko Farmaziak: 09:00-22:00

DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08

KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9
behera, Hernani. 943-55 20 87

'URTE 0SOKO GUARDIAK'

OHARRAK

1967an jaiotakoen bazkaria

1967an jaiotako herritarrak mahai baten bueltan berrelkartuko dira
azaroan 15ean. Bazkaria Escalerillas tabernan izango da 14:30ean
eta 40 euroko menua izango da. Izena eman nahi duten pertsonek
WhatsApp mezu bat bidali behar dute 629 93 76 88 zenbakira. Mezuan
izena eta abizenak zehaztu beharko dituzte.

Torrecillas de la Tiesa herrian jaiotakoen
bazkaria

Caceres (Extremadura) probintziako udalerri horretan jaio eta La-
sarte-Orian nahiz inguruko herrietan bizi direnen urteroko bazkaria
egingo dute hilaren 25ean, Urnietako Oianume jatetxean. Izena eman
nahi dutenei ohiko bidea erabiltzeko eskatu diete antolatzaileek.

Katekesi saioak

Lasarte-Oriako parrokiek jakinarazi dute haur eta familien kateke-
siari hasiera eman diotela. Parte hartu nahi duten familiek San
Pedro parrokiako bulegoan, ostiraletan, 18:00etatik 19:00etara, izena
eman dezakete. Norbaitek informazio gehiago nahiko balu 639 02

-
Jalo da! WhatsApp zenbakira. Informazio gehiago www.cofgipuzkoa. 88 61 zenbakira deitu dezake.
com webgunean eskuragarri.
|
e | A\ 7OKA TXIKIA
sanitario tituluduna. Interesa | ditut, baita diploma soziosani-
SALDU duenak dei dezala: 685 70 44 tarioa ere. 618 81 43 63
9 5 6 2 U;ﬁt::g:o:%gg??:\; Denda saltzen dut. Okendo | 00006352073 86. Usurbilgotem?kun?(e euzlftaldll(i-
: - 949" plazan dago, Geltoki kalea 3. na naiz eta etxeak garoiizeko
- EUSKARAKO ZERBITZUA: 135.000 euro. Ez da alokatzen. TTéE%ER#EkLUR eskeintzen naiz. 61572 45 43.
7 3 9 4 943-37 61 84 Interesa duenak dei dezala 658 Lan bila nabil: garbiketak, ba-
08 93 80 zenbakira. GARB'TZA' LEA naketak, edozein lanerako prest.
- KIROLDEGIA: 943-37 61 82 Trastelekua saltzen dut, 20 BEHAR DU Asteburuetan ere. 631916924,
4 8 7 - MANUEL LEKUONA m2., sotoa da, Sasoetan. 4.000 Iimetgoaket? Tt e 631912928 (Bruno).
. euro. Harremanetarako zenba- eikarierako;(astenuruetan
- KULTUR ETXEA: 943-37 61 81 kia: 644 90 21 09. Ezinbestekoa: Euskaraz jakitea BESTELAKOAK
3 8 1 - GIZARTE ZERBITZUAK: Interesa izanez gero bidali curriculuma
943-37 61 79 EROSKETA ttakun@ttakun.eus edo Geltoki kalea 4, SALEROSKETA
Garaje bat erosi nahi dut Mi- 20160 Lasarte-Oria, helbideetara. Jeep Grand Cherokee Limited
1 6 9 7 4 - KIUB: 943-36 16 05 txelin kirol gunearen azpian. Informazio gehiago: 943-37 14 48 da kotxearen modeloa. 0so
(UDALEUSKALTEGI: 43361621 | BLTOLEEE i’ | | soua 162,000 dimens
. . 0018 ‘ gordeta. . ilometro
3 8 7 1 6 9 MUNTTERI AEK: 607 62 52 33 ERR_ENT/-\N HARTU . ditu, berrikuspena eta IAT az-
Hle[(rl_erdlgr;]urr](;za;l garage bat ESKARIA terketa egin berri. Diesela da
alokairuan hartzeko prest nago. h i : ; ;
LARRIALDI TELEFONOAK Harremanetarakozer?bakia- 6988 Lan bila nabil: ordu, lanaldi | ~eta automatikoa Prezioa,
" osoak, externa moduan, gar- | 13.500 euro. 659 33 33 92
5 3 1 - 0SASUN ZENTROA: 943-00 79 60 8987 32. biketa edo adinekoen zaintza. | (Adela).
. DYA: 943-46 46 22 Etxe bat alokatu nahiko nuke. Dokumentazioa dut, baita titu-
. Harremanetarako zenbakia: lu soziosanitarioa ere. Pertso-
6 4 2 - GURUTZE GORRIA: 943-36 39 53 687 35 50 95. na serioak bakarrik deitu edo
- UDALTZAINAK: 943-36 24 42 WhatsApp mezua bidali hona-
- ERTZAINTZA: 943-53 88 40 LANA ko zenbakira: 666 22 44 69.
. . Interna edo externa moduan
SOS DEIAK: 112 ESKAINTZA - lan egiteko prest nago. Espe-

AGENDA

EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN

Tel.: 943-37 14 48 / txintxarri@ttakun.eus

OSTIRALA 17

LASARTE-ORIA Erakusketa
Zurmailu elkarteko kideek egurra
erabilita eskuz egin dituzten lanak
erakutsiko dituzte 19ra arte.
Ordutegiak, hauek: 18:00etatik
20:00etara (ostirala), 12:00etatik
14:00etara edo 16:00etatik
20:00etara (larunbata) edo
12:00etatik 14:00etara (igandea).
Antonio Mercero aretoa.

LASARTE-ORIA Zinema

Okendo Zinema Taldeko kideek
Maspalomas filma proiektatuko
dute udalarekin lankidetzan. Lan
horren zuzendarietako bat, Joxe
Mari Goenaga, emanaldiaren ostean
ikus-entzuleekin hitz egitera joango
da. Sarrerek 6 euro balio dute.
Manuel Lekuona Kultur Etxea,
20:00etan.

LARUNBATA 18

LASARTE-ORIA Ospakizuna
Euskal Jaia aurrera eramango dute
Lasarte-Oriako Udalak eta Ttakun
Kultur Elkarteak, herriko eragile
ugarirekin lankidetzan:

10:00etan, diana, Hamaika doinu
Lasarte-Oriako txistulari taldeko
kideen eskutik. Herrian barrena.
10:50ean, hasiera ekitaldia,
txalapartariekin. Okendo plazan.

11:00etatik 14:00etara, Dinagu
azoka, Euskal Herriko emakume
sortzaile eta ekoizleekin.
Askatasunaren parkean.
11:00etan, kantu jira, Xumela
koruarekin. Herrian barrena.
11:00etatik 12:30era, Tantoz,
tanto, bertsoz bertso ekimena.
Erraketarekin, Aritz Solano-Unai

Arruti eta Iker Artetxe-lban Vazquez.

Eskuz binaka, Jon Pello Artetxe-
Julen Urruzola eta Ibon Taberna-
Julen Chiapuso. Bertsotan, Unai
Gaztelumendi eta Eli Pagola.
Mirentxu trinketean.

12:30etik 14:00etara, herri kirolak:

proba mistoa eta Okerra harriarekin
erakustaldia. Kale Nagusian. Sei
harrijasotzaile ariko dira: Befiat
Telleria, Elene Ostolaza, Gari
Garmendia, Jon Unanue, Olaia
Esnaola eta Xabier Aranburu.
14:00etatik 14:20era, herriko
euskara eragileei aitortza. Okendo
enparantzan.

14:30ean, herri bazkaria.
Askatasunaren parkean.
16:15ean, Mikel Bermejoren
bakarrizketa saioa. Askatasunaren
parkean.

17:00etan, toka txapelketa.
Okendon.

17:00etatik 18:30era, buruhandi
eta erraldoien kalejira, LOZET
elkartearen eskutik. Herrian
barrena.

18:00etatik 21:00etara, taloak eta
sagardo barrikotea. Okendon.

18:30etik 19:30era, muxikoen
saioa Erketz EDTko eta Plaza
Dantza taldeko kideen eskutik.
Okendon.

19:30etik 21:00etara, poteo
musikatua Oaintxe in deu!
txarangarekin. Herrian barrena.
20:00etatik 21:00etara, Kukai
taldearen Txalaparta emanaldia.
Kultur etxean.

21:00etatik 22:30era, Gozategi
taldearen kontzertua, Okendon.
Herrian barrena, 10:00etan hasita.

LASARTE-ORIA Gastronomia
Saustatxo elkarteko kideek bazkari
alemaniarra egingo dute.
Saustatxo elkartea, 14:30ean.

ZUBIETA Topaketa

Erketz EDT dantza taldeko kide
ugarik elkarrekin bazkalduko dute
Araeta jatetxean. Topaketa
baliatuko dute anekdotak oroitzeko.
Araeta jatetxea, 14:30ean.

IGANDEA 19

LASARTE-ORIA Zinema

Super Elfkinak filma emango dute,
haurrentzat. Sarrerak, 4 eurotan.
Kultur etxea, 17:00etan.

LASARTE-ORIA Zinema
Maspalomas filma emango dute,
helduentzat. Sarrerak, 6 eurotan.
Kultur etxea, 19:30ean.

. Asmakizonak, abestiak eta

IPUIN KONTAKETA

URRIAREN 30EAN
17-I5EAN, TTAKUNENEAN . ¢

4 poesiak... ipuinak lantzeko!

Doakoa

IZENA EMATEKO: 695 78 53 92 (WHATSAPP), AISTA@TTAKUN.EVS,
943-37 14 48 EDO TTAKUNEKO BULEGOAN (GELTOKI KALEAN ')

m

FEMNISTOK, "
PALESTINAREKIN

leﬁElgO estatu genazida

SUNTSITUY

Aurkezpenaren aurretik Palestinaren aldeko argazkia atera zuten. AsUNAK TALDEA

B i AT 2

Baterajotzea, feminismoa
lubaki dutenen topagunea

Hilaren 31tik azaroaren 2ra Zaldibarrera joateko
deia egin dute Lasarte-Oriako Gazte Feministek

Txintxarri

Hango eta hemengo talde femi-
nistak hilaren 31n hasiko den
Baterajotzea ekimenaren hiru-
garren aldirako prestatzen ari
dira. Feminismoa lubakilelopean
aurrera eramango dute, Zaldi-
barren (Bizkaia), azaroaren 2ra
arte. Jardueraren berri emateko
asmoz, Lasarte-Oriako Gazte
Feministek kafe-tertulia egin
zuten hilaren 10ean, Xirimiri
elkartean. Gai horri heldu au-
rretik, kanpoaldean elkartasun
argazki bat atera zuten Palesti-
nari elkartasuna adierazi eta
"Israelgo estatu genozida" sun-
tsitzea eskatzeko.

Testuinguru horri heldu diote
TXINTXARRI aldizkariaren
erredakziora bidali duten ko-
munikatuan. "Garai nahasian
bizi gara: atzerritartasun lege
arrazista; Palestinaren kontrako
genozidioa; erregimen politiko
heterosexuala; gure eskualdean
ezin bizi izatea ehunka etxe hu-
tsik dauden bitartean; eta femi-
nizidioak, transfobia edota mi-
soginia dira gure bizitzak zehar-
katzen dituzten zapalkuntza
zerrenda bukaezinaren parte",
hausnartu dute.

Zerrendatu dituzten eraso eta
egoera horien guztien aurka
"lubaki feministetan" babesten
dituzte euren buruak, "miso-
ginia modernoaren, feminis-
moaren despolitizazio saiakeren,
faxismoaren goratzearen zein

diskurtso arrazisten kontra".
Ildo horretatik, ikusten dute
"binarismoarekin hausteko
beharra" eta "elkargune ez mis-
toak eta genero disidenteon-
tzako espazioak" eraikitzeko
premia.

Hausnartzeko topalekua

Hori horrela izanik, Euskal He-
rriko Gazte Feministek (EHGF)
bi urtean behin aurrera erama-
ten dute Baterajotzea ekimena,
"elkartu eta batera hausnartze-
ko zein ekiteko topalekua". Au-
rrenekoa 2021eko urrian gauza-
tu zuten, Elizondon (Nafarroa),
eta bigarrena, bi urte geroago,
Usurbilen, greba feminista oro-
korraren atarian.

Hirugarren aldiaren leloari
eutsita, Lasarte-Oriako taldeko
kideek "lubaki feminista indar-
tu" egin dute azken hilabeteetan
eta norabide horretan urratsak
egiten jarraituko dute, adibidez,
gaur bertan (hilak 17): Usurbil-
go Mikel Laboa plazara joango
dira, 18:30erako, Buruntzaldeko
gazte feministak elkar ezagutzea
helburu duen topaketan parte
hartzera. "Saretzeko eta goza-
tzeko espazioa izango da".

Bukatzeko, herriko gazte fe-
ministek azpimarratu dute "kons-
pirazio, borroka eta iraultza
feministan jarraitzeko topagune"
bilakatuko dutela Zaldibarko
Baterajotzea, hilaren 31tik aza-
roaren 2ra.

NORTASUNA. KULTURA. HIZKUNTZA.

euskaraz Ahobizi eta Belarriprest txapak jantzita!

Euskal jantzia armairutik atera, parte hartu eta gozatu

\

Azokan Euskal Jaia zapia erosteko aukera izango da eta Ahobizi zein Belarriprest txapak banatuko drr

